
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՀՈՒՆԻՍԻ 20-Ի  N 650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	Դիտողության, առաջարկության հեղինակը, գրության  ամսաթիվը, գրության համարը

	1.
	
ՀՀ ֆինանսների նախարարություն
(18.02.2014թ.
1/9.2/2279-14)

	Դիտողություններ և առաջարկություններ չկան
	-
	-

	2.
	
ՀՀ գյուղատնտե-սության նախարարություն
(14.02.2014թ.
ՍԿ/ԿԱ-1/708-14)

	[bookmark: _GoBack]Հայաստանի Հանրապետության 2010-2014 թվականների ցորենի սերմնաբուծության և սերմարտադրության զարգացման ծրագրով 2014 թվականի համար նախատեսված է տեղական սերմարտադրողներից 3300 տոննա աշնանացան ցորենի էլիտային վերարտադրության սերմացուների գնում: Ծրագրի շրջանակներում նախատեսվում է նաև 2014 թվականի աշնանացանի համար` ՀՀ մարզերից ներկայացված սերմացուների պահանջարկի հիման վրա, ՀՀ մարզպետարաններին տրամադրել աշնանացան ցորենի առաջին վերարտադրության սերմացու` մինչև 3 հա հողատարածքի վրա ցանքի կատարել ցանկացող հողօգտագործողներին հատկացնելու նպատակով: Ծրագրի շրջանակներում 2013 թվականին տրամադրված էլիտային վերարտադրության սերմացուների դիմաց 2014 թվականին նախատեսվում է հետ ստանալ աշնանացան ցորենի շուրջ 1000 տոննա առաջին վերարտադրության սերմացու: Ըստ նախնական կանխատեսումների` 2014 թվականին աշնանացան ցորենի առաջին վերարտադրության սերմացուների պահանջարկը  կկազմի մոտ 3000 տոննա:
Ծրագրի իրականացման նպատակով ՀՀ պետական բյուջեով նախատեսված է 550 մլն դրամ, որը նման ծավալի աշխատանքներ իրականացնելու համար բավարար չէ, ուստի նախատեսվում է ծրագրի ամբողջական իրականացմանը նպատակաուղղել համապատասխան ֆինանսական միջոցներ <<Սերմերի գործակալություն>> ՊՈԱԿ-ի նպատակային հաշվից:
Հաշվի առնելով վերոգրյալը` <<Հայաստանի Հանրապետության  կառավարության 2013 թվականի հունիսի 20-ի N 650-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ առաջարկվում է.
1-ին կետի <<600,0 մլն դրամը ենթակա է վերադարձման` մինչև 2014 թվականի ապրիլի 1-ը, իսկ 300,0 մլն դրամը` մինչև 2014 թվականի հուլիսի 1-ը>> բառերը փոխարինել <<ամբողջ գումարն ենթակա է վերադարձման մինչև 2014 թվականի մայիսի 1-ը>> բառերով:
	Չի ընդունվել
	ՀՀ կառավարության 20.06.2013թ. N650-Ն որոշման համաձայն` Հայաստանի ՓՄՁ ԶԱԿ հիմնադրամը պարտավորվում է տրակտորների և սարքավորումների ներկրման համար հատկացված 900,0 մլն. դրամից 600,0 մլն դրամը վերադարձնել մինչև 2014 թվականի ապրիլի 1-ը, իսկ 300,0 մլն դրամը` մինչև 2014 թվականի հուլիսի 1-ը: 
ՀՀ կառավարության որոշման նախագծի նպատակն է` 2014 թվականի ընթացքում գյուղատնտեսական տեխնիկայի նոր խմբաքանակի ներկրումը:
Դրա համար անհրաժեշտ է «Սերմերի գործակալություն» ՊՈԱԿ-ին  համապատասխան ֆինանսական միջոցների վերադարձը հետաձգել մինչև նոյեմբերի 1-ը, որպեսզի այդ ժամանակահատվածում ներկրվի և սպառվի գյուղատնտեսական տեխնիկայի նոր խմբաքանակը:

ՀՀ կառավարության սույն որոշման նախագիծը չընդունվելու պարագայում անհնարին են դառնում գյուղատնտեսական տեխնիկայի նոր խմբաքանակի ներկրման աշխատանքները: 

	3.
	ՀՀ արդարադատության նախարարություն
(26.02.2014թ. 01/1166-14)
	
Նախագծում անհրաժեշտ է լրացնել որոշման ընդունման տարեթիվը:

Նախագծի 1-ին կետում անհրաժեշտ է լրացնել կառավարության որոշման լրիվ անվանումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջները:

	

Ընդունվել է



Ընդունվել է
	Կատարվել է համապատասխան փոփոխություն
Կատարվել է համապատասխան փոփոխություն



